
 Equipo das tecnoloxías da información e da comunicación do C.E.I.P. de Arzúa

EQUIPO TIC DO C.E.I.P. DE ARZÚA
O Claustro  de  profesores  do  C.E.I.P.  de  Arzúa aprobou por  unanimidade ,na  súa 
sesión  ordinaria  do  4  de  setembro  de  2007,  crear  o  “Equipo  das  tecnoloxías  de 
información e da comunicación” do Centro,  que constituido polos  mestres ( XXXX 
XXXXXXXXXXXXXXXXXXXXXXXXXXXXXXXXXXXXXXXXXXXXXXXXXXXXXXXXX
XX e o coordinador  Jesús Lojo Dávila  desempeñaran as seguintes funcións:

a) Deseñar e aplicar o Plan TIC anual do centro asesorando ao profesorado durante o 
desenvolvemento do mesmo.
b) Establecer canles para a difusión do plan e o intercambio de información entre a 
comunidade educativa e con outros centros.
c) Impulsar actuacións tendentes á ampliación e mellora do plan.
d) Orientar o profesorado do centro sobre os recursos dispoñibles na internet e no 
espazo web do centro.
e) Fomentar a creación de contidos educativos polo profesorado do centro e a súa 
difusión a toda a comunidade educativa.
f) Administrar as ferramentas educativas e facilitar a súa utilización polo profesorado.
g) Actuar de enlace entre o centro (os distintos equipos e departamentos didácticos) e 
o Centro de Formación e Recursos de Santiago de Compostela.
h) Administrar e actualizar o espazo web do centro e coordinar o seu funcionamento.
i) Aquelas outras relacionadas coas TIC que o Consello Escolar poida considerar e 
aprobar en aplicación da lexislación vixente.

Para o  seu funcionamento establecerase un calendario periódico tanto de reunións 
presenciais como non presenciais (na rede internet) ,no que constará un mínimo de 
tres reunións trimestrais ademáis dunha reunión de avaliación do Plan TIC aplicado.
Igualemnte o equipo de mestres conxuntamente co coordinador TIC, co visto e prace 
da dirección do centro, elaborará unha memoria final das accións levadas a cabo para 
a posta en marcha do plan que se incluirá na Memoria Anual do Curso no C.E.I.P. de 
Arzúa que se remite á Inspección. 

OBXECTIVOS XERAIS DO CENTRO 

- Conquerir os obxectivos presentes no PCC, PEC e PXA conforme ao disposto na 
LOE para as tecnoloxías da información e da comunicación.
- Fomentar o uso dos medios informáticos presentes no C.E.I.P. de Arzúa como forma 
de romper con desigualdades sociais. 
- Potenciar o emprego da informática como ferramenta de traballo no proceso de 
ensino-aprendizaxe 
- Favorecer o perfeccionamento do profesorado e a súa utilización nas tarefas 
habituais do Centro: programacións, memorias, plans,... 
- Facilitar o acceso a esta ferramenta por parte dos alumnos con necesidades 
educativas especiais e nas tarefas de apoio e reforzo de aprendizaxes. 
- Conseguir que o alumno-a acceda ao mundo de Internet con capacidade de procura 
de información e de tratamento crítico da mesma. 
- Impulsar a comunicación con outros Centros e localidades, para coñecer e transmitir 
valores sociais e de respecto doutros costumes e outras formas de vida. 
- Potenciar actividades de participación de toda a Comunidade Educativa nas 
diferentes actividades do Centro: Semana das Letras Galegas, páxina Web, Xornal 
escolar “Rular”, Festival Fin de Curso...

OBXECTIVOS PARA OS ALUMNOS E ALUMNAS
 
- Potenciar o seu razoamento e o seu afán de coñecemento. 
- Espertar o interese por coñecer cousas diversas e lograr que utilicen as pautas 
adecuadas para chegar á información precisa. 
- Utilizar o computador como medio de creación, de integración, de cooperación e de 
expresión das propias ideas. 
- Potenciar a súa comunicación con nenos e nenas da súa contorna e fóra da súa 
contorna próxima. 
- Utilizar programas e contornas que faciliten a súa aprendizaxe das diferentes áreas 
do Curriculo: Linguas, Matemáticas, Coñecemento do Medio e Idiomas 
fundamentalmente. 
- Favorecer a adquisición de habilidades e destrezas, así como o coñecemento das 
mesmas, noutras materias: Música, Plástica e Educación Física. 
- Conquerir as capacidades plasmadas nas distintas programcións do Ciclos

OBXECTIVOS PARA OS MESTRES E AS MESTRAS 

- Mellorar a formulación pedagóxica a través das TIC. 
- Empregar o computador para o traballo cotián e as actividades de aula: 
programacións, actividades, controis, fichas,... 
- Saber consultar e sacar información a través das TIC, tanto para temas profesionais 
como para experiencias interesantes para a súa actividade docente. 
- Intercambiar experiencias, coñecementos, actividades e participar en foros, chats,... 
a través de Internet. 
- Colaborar na creación da páxina web do Centro, así como no seu mantemento 
actualizado e enriquecemento posterior da mesma. 

OBXECTIVOS PARA A COMUNIDADE EDUCATIVA 

- Lograr a integración das TIC como un medio dinámico de comunicación entre o 
Centro e os demáis membros da comunidades educativa. 
- Crear, a través da CEIP de Arzúa e AMPA do centro, unha plataforma educativa 
aproveitando a infraestrutura existente. 

TAREFAS DO EQUIPO
 
- Acender e apagar diariamente a aula de informática 
- Planificar as sesións de uso das aulas de informática por parte dos diferentes Ciclos 
- Expor aos titores as diferentes posibilidades das actividades a realizar nas aulas 
- Coñecer os programas ou traballos desenvolvidos en cada aula coas TIC 
- Elaborar os horarios de uso das aulas (informática, audiovisuais e EDI).
- Garantir o bo funcionamento dos equipos 
- Ofrecer recursos educativos aos diferentes niveis 
- Instalar e desinstalar os programas necesarios para cada sesión 
- Responsabilizarse do Plan TIC e dos recursos didácticos das aulas, aula de 
informática, audivisuais e EDI. 
- Realizar, coordinar e executar a formación do profesorado en canto ao seu itinerario 
formativo de acordo cos asesores. 
- Avaliar o grao de aceptación das actividades expostas en entrevistas cos ciclos para 
corrixir o que presente algunha dificultade. 
- Facilitar o uso cotián das ferramentas informáticas ao conxunto de profesores do 
claustro. 


